
⇲ ҚР МЕМЛЕКЕТТІК РӘМІЗДЕРІНЕ - 30 ЖЫЛ

Мемлекет басшысы Қасым-Жомарт 
 Тоқаевтың референдум қорытындысы 

 бойынша Қазақстан халқына жасаған үндеуі

Құрметті отандастар!
Кеше елімізде айрықша мәні бар тарихи оқиға болды. Мем-

лекетіміз  дамудың жаңа кезеңіне қадам басты. Ата заңымызға 
ұсынылған өзгерістерді  азаматтардың басым көпшілігі қол-
дады. Референдум жоғары деңгейде өтті. Мұны халықаралық 
және отандық байқаушылар да айтып жатыр. Конституциялық 
реформалар қоғамда қызу талқыланды. Дауыс беру барысы де-
мократия талаптарына сай өтті. Ешқандай мәжбүрлік болған 
жоқ. Референдум нәтижесі саяси жаңғырудың анық символы-
на айналды. Азаматтарымыз зор жауапкершілік танытты және 

отансүйгіштік қасиетін паш етті. Біз Жаңа, Әділетті Қазақстан-
ды құру жолындағы бірлігіміз бекем екенін көрсеттік. Консти-
туциялық түзетулер мемлекеттігіміздің тұғырнамасын түбе-
гейлі өзгертеді. Бүкіл қоғамның дамуына тың серпін береді. 
Референдумға белсене қатысып, қолдау білдірген барша халқы-
мызға зор ризашылығымды білдіремін. Сондай-ақ, конституци-
ялық өзгерістердің мән-маңызын түсіндіруге атсалысқан аза-
маттарға, түрлі қоғамдық ұйымдарға алғыс айтамын.

(Жалғасы 3-бетте)

Əділ БАЗАР,
«BALQASH ONIRI»

КЕШЕ ҚР ЦИФРЛЫҚ 
ДАМУ, ИННОВАЦИЯЛАР 
ЖӘНЕ АЭРОҒАРЫШ ӨНЕР-
КӘСІБІ МИНИСТРІ БАҒДАТ 
МУСИН FACEBOOK ПА-
РАҚШАСЫНДА СҮЙІНШІ 
ЖАҢАЛЫҚПЕН БӨЛІСТІ. 
ХАБАРЛАМАДА IOS ЖҮЙ-
ЕСІНЕ ҚАЗАҚ ТІЛІ ҚО-
СЫЛҒАНЫ АЙТЫЛҒАН. 

⇲ ЖАҒЫМДЫ ЖАҢАЛЫҚ

Қазақ тілі 
iOS-қа 

қосылды

«Бүгін Apple әлем күткен 
жаңашылдықты жария етті. 
Біздің ел үшін бұл презента-
ция аса маңызды, себебі жаңа 
iOS16 операциялық жүйесіне 
автотүзету функциясымен қа-
зақ тілі қосылды. 2019 жылы 
ресми тізімге енгізілсе, енді 
жасанды интеллектің авто-
матты түрде түзететін функ-
цияларымен іске қосылды. 

Бұл – қазақ тілді қолда-
нушылар саны артып, ана 
тілімізді әлем мойындап жа-
тыр деген сөз», – деп мәлім-
деді министр. 

ӨЗ ТІЛШІМІЗДЕН.


